
Աշխարհահռչակ մարդիկ կ'ազդարարեն  100 LIVES  նախաձեռնութեան եւ 

Մարդասիրական նոր մրցանակի մեկնարկը   

Ճորճ Քլունի եւ Նոպէլեան մրցանակակիր Էլի Ուիզել  պիտի համանախագահեն 

Մարդու իրաւունքներու համաշխարհային մրցանակը:  

ՆԻՒ-ԵՈՐՔ-Այսօր մեկնարկած է   100 LIVES  նախաձեռնութիւնը` առ ի 

երախտագիտութիւն այն անհատներուն ու կազմակերպութիւններուն, որոնց  

հերոսական ջանքերուն շնորհիւ 100 տարի առաջ` Հայոց ցեղասպանութեան  

ժամանակ փրկուեցան բազմաթիւ հայեր:  100 LIVES  նախաձեռնութեան  նպատակն է 

ուշադրութիւն հրաւիրել ցեղասպանութեան եւ մարդու իրաւունքներու ոտնահարման 

խնդիրներու վրայ, եւ ներկայացնել դրական քայլերու հզօր ազդեցութիւնը` երեք 

ուղղութիւններով:  

Դասեր քաղել անցեալէն` կոչ ուղղելով վերհանել Հայոց ցեղասպանութեան ընթացքին 

փրկութիւններու մասին մինչեւ օրս անյայտ պատմութիւնները`  ի մի բերելով  զանոնք 

100LIVES.com կայքին մէջ: 

 Անդրադառնալ ներկային` սահմանելով համաշխարհային «Աւրորա» 

մրցանակ(Aurora Prize for Awakening Humanity), որ պիտի շնորհուի անոնց, որոնք 

իրենց  սեփական կեանքը  վտանգի ենթարկելով  հնարաւորութիւն տուած են մարդոց  

գոյատևելու եւ  հասնելու բարեկեցութեան:  

Կերտել աւելի փայլուն ապագա` երախտագիտութեան նախագծեր իրականացնելու 

միջոցով, որոնք ուղղուած պիտի ըլլան մէկ դար առաջ հայերու կեանքին փրկութեան 

համար մեծ դեր կատարած համայնքներուն եւ կազմակերպութիւններուն: 

100 LIVES  նախաձեռնութեան գաղափարը կը պատկանի յայտնի գործարարներ եւ 

բարերարներ Ռուբէն Վարդանեանին,  Նուպար Աֆէյեանին եւ  Նիւ Եորքի Քարնեգի  

հիմնադրամի նախագահ Վարդան Գրեգորեանին: Անոնք այս նախաձեռնութեամբ 

կ'ուզեն ցոյց տալ Հայոց Ցեղասպանութեան ազդեցութիւնը և այն,   թէ վերապրողներն 

ու  անոնց  ընտանիքները    ինչպէս կրցած են առաջ երթալ եւ հասնիլ յաջողութեան` 

մշակոյթի, արուեստի, մարզաշխարհի, գիտութեան  եւ  ձեռներէցութեան  

ասպարէզներուն մէջ` իրենց ներդրումը  բերելով աշխարհին եւ մարդկութեան:  

1,5 միլիոն հայ զոհուեցաւ 1915-1923  թուականներուն` Հայոց Ցեղասպանութեան 

տարիներուն: Կարգ կը կազմակերպութիւններու եւ անհատներու շնորհիւ շուրջ 



500.000 հայ փրկուեցաւ` ձեւաւորելով հայկական սփիւռքը ամբողջ աշխարհին մէջ` 

Արժանթինէն մինչեւ  Աւստրալիա: 

  «Բազում հայերու կեանքեր փրկած մարդոց գթասրտութիւնը,  մեծահոգութիւնը, 

կամքն ու   անձնազոհութիւնը մեզ կը պարտաւորեցնեն բարձրաձայնել այդ 

պատմութիւններուն մասին: Ժամանակը հասած է լոյս սփռելու բացառիկ 

ճակատագրերու եւ կենսագրութիւններու վրայ` ընդունելով անոնց պատգամները եւ 

յայտնելով մեր երախտագիտութիւնը` կատարուած գործին համար»,-ըսած է 100 

LIVES-ի   համահիմնադիր՝ Ռուբէն Վարդանեան: 

Գնահատելով եւ խոնարհուելով վերապրածներու եւ զանոնք փրկողներուն առջեւ`100 

LIVES նախաձեռնութիւնը սահմանած է «Աւրորա» մրցանակը`  մերօրեայ անձնազոհ 

մարդոց աջակցելու եւ խրախուսելու նպատակով:  

Ամէնամեայ  «Աւրորա» մրցանակը կ'ենթադրէ 1 միլիոն ԱՄՆ տոլարի նուիրաբերում. 

Մրցանակին տիրացողը իր  ստացած  գումարը պիտի յատկացնէ այն 

կազմակերպութեան, որ զինք ոգեշնչած է մարդասիրական քայլեր կատարելու:  

«Աւրորա» մրցանակի ընտրող յանձնախումբի անդամներն են օսքարակիր դերասան 

Ճօրճ Քլունին, Խաղաղութեան Նոպէլեան մրցանակակիրներ Էլի Ուիզելն ու Օսքար 

Արիասը, ՄԱԿ-ի  Մարդու իրաւունքներու  հարցերով նախկին գերագոյն  

յանձնակատար  Մերի Ռոպինսընը, Ցեղասպանութեան հարցերով ՄԱԿ-ի գլխաւոր 

քարտուղարի խորհրդական Կարըթ  Էվանսը, մարդու իրաւունքներու  ճանչցուած 

պաշտպան Հինա Ճիլանին եւ Նիւ-Եորքի  Քարնեգի հիմնադրամի  նախագահ Վարդան 

Գրեգորեան:  

2015թ. 24 Ապրիլին  Ճորճ Քլունի Երեւանի մէջ յաղթողին պիտի յանձնէ  «Աւրորա» 

մրցանակը: 

 «Պատիւ ունիմ միանալու 100 LIVES նախաձեռնութեան, որովհետեւ անոր եւ իմ` Not 

On Our Watch հիմնադրամի նպատակներն  ընդհանուր են: Երկուքն ալ կը ջանան 

աշխարհի ուշադրութիւնը հրաւիրել ցեղասպանութեան  ձգած ազդեցութեան վրայ եւ 

կը փորձեն միջոցներ յատկացնել աշխարհով մէկ զանգուածային 

ոճրագործութիւնները դադրեցնելու համար: Բոլորս պէտք է մտահոգուինք, որ 

աշխարհի մէջ ցայսօր ցեղասպանութիւններ  կը գործուին: Մենք, իբրև անհատներ, 

խումբեր եւ կառավարութիւններ, պէտք է անհապաղ լուծենք այս խնդիրը»,-ըսած է 

Ճորճ Քլունի:  



«Աւրորա» մրցանակի ընտրող յանձախումբի  միւս համանախագահը մարդու 

իրաւունքներու ծանօթ պաշտպան, ԱՄՆ-ի Հոլոքոսթի  յուշահամալիր-թագարանի 

նախագահ Էլի Ուիզելն է: Մնացած անդամները պիտի յայտարարուին առաջիկայ 

ամիսներուն: 

«Ես ականատես եղած եմ ցեղասպանութեան ձգած աւերածութեան, բան մը, որ 

ցաւալիորեն կը շարունակուի ցայսօր: Բայց ես քաջածանօթ եմ նաեւ մարդկային ոգիի 

տոկունութեան: Մեծարելով հանդերձ` մենք  պէտք է նաեւ յիշենք այն անձնազոհ 

մարդոց ջանքերը, որոնք դար մը առաջ միջամտեցին` փորձելով մէկ անգամ ընդմիշտ 

դադրեցնել նմանատիպ ոճիրները»,-ըսած է Էլի Ուիզել: 

 «Աւրորա» անուանումը ընտրուած է ի պատիւ Աւրորա Մարտիկանեանին, ով մանուկ 

հասակին դարձած է հայոց ցեղասպանութեան ընթացքին գործուած 

բարբարոսութիւներուն ականատեսը  եւ կորսնցուցած է   իր հայրն ու եղբայրները: 

Հրաշքով  փրկուելէ ետք ան կրցած է իր մէջը  գտնել   ուժ, եւ իր կեանքը նուիրած է 

մարդասիրական օգնութիւն ցուցաբերելու  եւ հայոց ցեղասպանութեան մասին 

բարձրաձայնելու գործին` նկարահանուելով «Յօշոտուած Հայաստան» (1919) 

ժապաւէնի գլխաւոր դերին մէջ: Մրցանակին սահմանումը ոգեշնչուած է նաեւ հարիւր  

տարի առաջ ցուցաբերուած խիզախութեան եւ գոյապայքարի հազարաւոր 

չպատմուած դրուագներով:    

«Տոկունութիւն,  կորով, ապրելու կամք եւ երախտագիտութիւն. ահա հայերուն 

յատկանշական գիծերը: Սակայն այդ յատկանիշները  բացառիկ չեն հայերուն համար 

միայն, այլ անոնք կան բոլոր մարդոց քով: Մենք մշակած ենք   #BeArmenian #BeAlive 

(«Եղիր հայ, եղիր կենսունակ») գաղափարը`    բիւրեղացնելու համար մարդկային ոգիի 

զօրութիւնը: Ոչ միայն մեզի` հայերուս, այլեւ բոլորին համար»,- նշած է Նուպար 

Աֆէյեան:  

Իբրեւ նշուած նախաձեռնութիւններու բաղկացուցիչ մաս, 100 LIVES-ը   նպատակ ունի 

թուայնացնել Հայոց ցեղասպանութեան արխիւային նիւթերը: Հիմնադիրները լիահոյս 

են,  որ այս հիմնարար ձեռնարկումը կ’օգնէ վտանգէն զերծ պահել եւ յաւերժացնել 

պատմական անգնահատելի արխիւը`  հնարաւորութիւն տալով բոլորին 

ծանօթանալու  անոր բովանդակութեան: 

 «Այսօր հայոց ցեղասպանութիւնը վերապրածներէն  արդէն քիչերն են, որ մեզի հետ են: 

Անչափ կարոր է, որ հարիւրամեակին ընդառաջ մենք այս հնարաւորութիւնն 

օգտագործենք` մէկ դար առաջ տեղի ունեցածն աշխարհի  մարդկութեան 



գիտակցութեան  մէջ մէկ անգամ ընդմիշտ ամրագրելու համար»,-շեշտած է Վարդան 

Գրեգորեան:  

ՏԵՂԵԿԱՆՔ 

100 LIVES 

100 LIVES համաշխարհային նոր նախաձեռնութեան արմատները կը հասնին մինչեւ 

Հայոց Ցեղասպանութիւն, որու ընթացքին անհատներու եւ կազմակերպութիւններու 

խիզախ ու հերոսական ջանքերով փրկուեցան հարիւր հազարաւոր հայերու կեանքեր: 

Այսօր` մէկ դար անց, 100 LIVES-ը երախտագիտութիւն  պիտի յայտնէ` ներկայացնելով 

բացառիկ պատմութիւններ եւ արժեւորելով մարդկային ոգիի տոկունութիւնը:  

100 LIVES-ը  փրկուածներու ու զանոնք փրկողներու ժառանգներուն աշխարհով մէկ  

կոչ կ'ուղղէ պատմել իրենց բացառիկ պատմութիւնները: 100 LIVES-ն իր 

գործունէութեան ամբողջ ընթացքին կը ներկայացնէ  բազում նման դրուագներ:  

100 LIVES-ը ներդրումներ պիտի կատարէ տարբեր նախագիծերու մէջ` 

երախտագիտութիւնը գործով ցուցաբերելու նպատակով: Մենք կը փափաքինք, որ մեր 

քայլերը ոգեշնչեն ուրիշները` պահ մը կանգնիլ եւ յիշել անոնց, ովքեր դժուարութեան 

պահուն օգնած են իրենց, եւ ի նշան շնորհակալութեան` կատարել պատասխան քայլ:  

100 LIVES-ը տարբեր հանգանակութիւններու եւ նախագիծերու իրականացմամբ 

երախտագիտութեան մնայուն արդիւնք մը  պիտի ձգէ:  

Միջոցները պիտի ուղղուին գնահատանքի  այն նախագիծերուն, որոնք ուղղուած են 

Հայաստանին, հայկական սփիւռք ունեցող պետութիւններուն կան այն երկիրներուն, 

որոնք կապ ունին հարիւր տարի առաջ  հայութեանը փրկած կամ օգնութիւն 

ցուցաբերած անհատներու, ընտանիքներու, կազմակերպութիւններու կամ 

համայնքներու հետ:  Նախագիծերը երախտագիտութիւն պիտի յայտնեն հայերուն 

երկրորդ հնարաւորութիւն ընձեռած ու երիտասարդ սերունդին աւելի լաւ ապագայ 

պարգեւած մարդոց եւ կազմակերպութիւններուն` աշխարհին  ճանչցուած դարձնելով 

անոնց անունները:  

www.100LIVES.com     

Not on Our Watch 

Not on Our Watch կազմակերպութիւնը հիմնած են Ջորճ Քլունի, Ճոն Չիտլ, Մեթ Տէյմըն, 

Պրեթ Փիթ, Ճերի Վայնթրաուպ եւ Տէյվիտ Փրեսմըն` աշխարհի ուշադրութիւնը 



հրաւիրելու եւ քայլեր ձեռնարկելու զանգուածային ոճրագործութիւնները դադրեցնելու 

եւ կանխելու համար:  

Կազմակերպութեան նպատակն է պաշտպանել եւ օժանդակել խոցելի ու 

տեղահանուած խումբերը:  

 

www.notonourwatchproject.org 

 

Elie Wiesel Foundation (Էլի Ուիզել հիմնադրամ) 

 

1986-ին Խաղաղութեան Նոպէլեան մրցանակի արժանանալէ ետք  Էլի Ուիզելն իր կնոջ՝ 

Մերիոնի հետ հիմնած  է The Elie Wiesel Foundation for Humanity-ն (Էլի Ուիզել 

մարդկութեան համար հիմնադրամը): Այն Հոլոքոսթի յիշողութեամբ կը պայքարի 

անտարբերութեան, անհանդուրժողականութեան եւ անարդարութեան դէմ՝ 

երիտասարդներուն ուղղուած միջազգային ծրագրերու միջոցով   երկխօսելով յանուն 

ըմբռնման, ընկալման և հաւասարութեան։ 

 

http://www.eliewieselfoundation.org/ 

 

Լրատուական հարցումներու  համար կը  խնդրենք   կապ  հաստատել  100 LIVES-ի 

լրատուական խմբակին հետ: 

Լրատուական հարցումներու ել.հասցէն՝ 100livesmedia@edelman.com 

Լրատուութեան համար զատուած տեսանիւթեր, լուսանկարներ, եւ այլ նիւթեր՝ ISEBOX 

link: http://edelman.isebox.net/100lives 

 

 


